
Кириш. Бугунги кунда минтақалар экспорт фаолиятини ривожланиши амалга 

оширилиб, белгиланган чора-тадбирлар асосида давлат томонидан қўллаб-қувватланиб 

ва тартибга солинмоқда. Бу эса миллий минтақавий сиёсатнинг устувор йўналиши 

барқарор иқтисодий ўсишини таъминлашнинг асосий омилидир. Маълумки, 

мамлакатимизнинг иқтисодий салоҳияти экспорт ҳажмини тўхтовсиз ошириб бориш 

имкониятини беради. Ташқи иқтисодий фаолият самарадорлигининг асосий 

кўрсаткичи ҳам экспортнинг маҳсулот ва хизматлар таркиби ҳисобланади.  

Экспорт салоҳиятини янада кенгайтириш ва унга оид инвестиция лойиҳаларини 

амалга ошириш бўйича Ўзбекистон Республикаси Президентининг Фармони [1] қабул 

қилинди. Фармон асосида экспортни ривожлантириш бевосита макроиқтисодий 

барқарорликни таъминлаш ва ишлаб чиқаришни ривожлантиришга қаратилган. Бу эса 

экспорт салоҳиятини амалга оширишга қаратилган турли омиллардан фойдаланишни 

тақозо қилади.  

Адабиётлар таҳлили. Биламизки, экспорт салоҳияти ташқи савдонинг таркибий 

қисми бўлиб ҳисобланади. Ташқи савдони таркибий хусусиятлари иқтисодиёт 

соғломлиги, барқарорлиги ва хавфсизлиги нуқтаи назаридан муҳим ҳисобланади [2]. 

Айниқса, турли миллий иқтисодиёт ўртасидаги боғлиқлик кучайиб бораётган ҳозирги 

шароитда ушбу масала долзарблик касб этади. Бу ҳолатда маъқул чора бўлиб, ташқи 

савдо алоқаларини амалга оширишда маҳсулот ёки мамлакат ва минтақага боғланиб 

қолиш билан белгиланади.  

Сўнгги йилларда мамлакатимизда ташқи савдо фаолиятини ривожлантириш, 

хусусан, экспорт салоҳиятини оширишга қаратилган қатор институционал чора-

тадбирлар амалга оширилмоқда. Ўзбекистонда экспорт фаолиятини эркинлаштириш, 

савдо муносабатларини соддалаштириш, экспортчиларга молиявий имтиёз ва 

субсидиялар тақдим этишга қаратилган меъёрий-ҳуқуқий ҳужжатларнинг қабул 

қилиниши ана шулар жумласидандир [3].  

Мамлакат экспорт салоҳиятини ривожлантириш ва мустаҳкамлаш давлат 

иқтисодий сиёсатининг энг устувор йўналишидир. Бу жараён кўпгина маҳаллий ҳамда 

хорижий етакчи мутахассислар томонидан олиб борилган тадқиқотлар асосида 

тасдиқланган [4]. Тадқиқот натижаларига кўра, мамлакатимизда фаолият кўрсатаётган 

корхоналар фаолияти экспорт йўналишининг ўсиши ҳамда инновация ва рентабеллик 

даражаларининг ўзгаришига ижобий таъсир этади. Бевосита улар экспорт салоҳиятини 

ривожлантиришга таъсир қилади. Бундан ташқари, олиб борилган тадқиқотлар ҳам 

экспорт салоҳиятини ривожлантириш, яъни иқтисодий ўсиш муҳим омили бўлиб 

қаралади. Республикамиз экспорт фаолиятида, аввало, саноат корхоналари томонидан 

ишлаб чиқариладиган маҳсулотларнинг улуши юқори ҳисобланади. Бу улушни янада 

ошириш, экспорт таркибида тайёр маҳсулот ҳажмини кўпайтириш масаласи устувор 

вазифа сифатида сақланиб қолмоқда [5]. 

Экспорт фаолиятининг ривожланишига кластер тизими ҳам таъсир қилиб, у ўз 

навбатида минтақа рақобатбардошлигини таъминлашга қаратилган экспорт 

салоҳиятини таъминлаш омили бўлиб ҳам хизмат қилади. Чунки, кластер моҳиятини 

тушуниш учун рақобат назариясини билиш талаб қилинади. Кластерларни роли 

бевосита ҳозирги мураккаб глобал рақобат муҳитида шаклланаётган инновацион 

иқтисодиёт ривожланишидаги аҳамияти билан белгиланади. Шунинг учун, кластер 

ғояси, миллий ва ҳудудий иқтисодиёт тушунчаларига ҳам янгича қараш, ҳукумат ва 

бошқа ташкилотлар фикр-мулоҳазалари ва корхоналар рақобатбардошлигини 

таъминлаш асоси сифатида экспорт салоҳиятини оширишга қаратилади [6]. Шу орқали 

унга таъсир қилувчи омиллар таъсирини аниқлаш мумкин бўлади. 

Тадқиқот методологияси. Ушбу мақолада тадқиқотнинг таҳлил, синтез, 

иқтисодий усул, мантиқий таҳлил, индуктив, дедуктив ва абстракт фикрлаш каби 

усуллардан фойдаланилган. 

Таҳлил ва натижалар. Минтақа рақобатбардошлигини таъминлашда экспорт 

салоҳиятидан фойдаланиш энг муҳим йўналишлардан бири сифатида, бунинг учун 

Хоразм вилояти минтақасида экспорт салоҳиятига таъсир қилувчи омилларни ўрганиш 

муҳим аҳамиятга эга. Бу борада амалга оширилган экспорт ҳажми кўрсаткичи ва ушбу 

кўрсаткичнинг ўсиш суръатларини келтирилиш мумкин. Ушбу кўрсаткичларнинг 

натижалари 2019-2022-йилларда вилоят ҳудудларига қуйидагича тўғри келган (1-

жадвал). 

 
1-жадвал. Хоразм вилоятда 2019-2022 йилларда амалга оширилган экспорт 

ҳажми динамикаси тўғрисида1 

№ 
Ҳудуд 
номи 

2019 йил 2020 йил 2021 йил 2022 йил 

млн. 
дол

л 

ўсиш 
суръат

и 
%да 

млн. 
дол

л 

ўсиш 
суръат

и 
%да 

млн. 
дол

л 

ўсиш 
суръат

и 
%да 

млн. 
дол

л 

ўсиш 
суръат

и 
%да 

  
Жами 

вилоят 
бўйича 

147 144 173 118 234 135 274 
2,03 

бароба
р 

1 
Урганч 
шаҳри 

33 171 20 63 31 152 30 20 

2 Хива шаҳри 12 135 10 84 10 102 12 12 

3 
Боғот 
тумани 

13 107 17 132 24 139 27 20 

4 
Гурлан 
тумани 

7 73 7 104 11 155 12 8 

5 
Қўшкўпир 
тумани 

6 
2,1 

баробар 
8 135 11 138 13 9 

6 
Урганч 
тумани 

14 175 8 56 11 140 15 11 

7 
Ҳазорасп 
тумани 

5 131 16 284 16 100 17 17 

8 
Тупраққалъ
а тумани 

-- - 2 - 6 
3,44 

баробар 
9 3 

9 
Хонқа 
тумани 

12 
3 

баробар 
20 161 24 122 26 21 

1
0 

Хива 
тумани 

10 
3,07 

баробар 
11 104 16 145 23 16 

1
1 

Шовот 
тумани 

22 91 41 188 50 124 62 50 

1
2 

Янгиариқ 
тумани 

5 176 6 118 14 
2,28 

баробар 
15 7 

 
1 Хоразм вилояти статистика бошқармасининг маълумотлари 

1
3 

Янгибозор 
тумани 

7 
2,4 

баробар 
7 109 9 126 12 10 

 
Ушбу 1-жадвалга асосан, жами вилоят бўйича амалга оширилган экспорт ҳажми 

2018 йилда 147 млн. долларни ташкил этган ёки 144 фоизга ошган. Мазкур кўрсаткич 

2022 йилда 203 млн. долларни ташкил этган ёки 2,03 баробарга ошган. 

Шунингдек, Хоразм вилоятида экспорт салоҳиятидан самарали фойдаланиш ва 

унга таъсир қилувчи омиллар фаолиятини ривожлантириш бўйича қуйидаги 

йўналишларда бир қатор чора-тадбирлар амалга оширилди. 

- мавжуд экспорт салоҳиятини ошириш ва янги бозорларни топиш; 2017-

2021 йилларда вилоятдаги корхоналар томонидан амалга оширилаётган маҳсулотлар 

экспорти ҳажми сон ва сифат жиҳатдан кўпайди. Хусусан, шу йилларда жами 736 млн. 

долларлик маҳсулот экспорти амалга оширилди ёки 2016 йилга нисбатан 2 баробарга 

ошди. Шундан, саноат маҳсулотлари 523 млн. долларга тенг бўлиб, ёки 2016 йилга 

нисбатан 1,6 баробарга ва мева-сабзавот маҳсулотлари эса 213 млн. долларга тенг бўлиб, 

ёки 2016 йилга нисбатан 6 баробарга ошди. Бу ҳолатни ҳудудлар бўйича кўрадиган 

бўлсак, Урганч, Хонқа, Ҳазорасп, Хива Шовот туманлари ва Урганч шаҳрида экспорт 

ҳажми 2 баробарга ошди. Экспорт фаолияти билан шуғулланувчи корхоналар сони 51 

тадан 214 тага ёки 4 баробарга кўпайди. Хорижий экспорт давлатлар жами сони 16 дан 

32 тага етиб, экспорт имкониятлари АҚШ, Германия, Хитой, БАА, Ироқ, Туркия, 

Бангладеш, Корея, Ҳиндистон, Ветнам, Япония, Австрия каби давлатлар билан 

ҳамкорлик қилиш ҳисобига кенгайди. Экспортга йўналтирилган товар турлари 65 дан 

ошиб, 30 дан ортиқ янги ёки тайёр тўқимачилик маҳсулотлари, гул қоғоз, мева-сабзавот 

шарбатлари, ойна, қурилиш моллари, тиббиёт қўлқоплари, маргарин, балиқ 

консервалари, қизилмия экстракти, қуритилган мева-сабзавотлар каби маҳсулот 

турларининг экспорти амалга оширилди. Экспортбоп мева-сабзавот маҳсулотлари 

етиштириладиган замонавий иссиқхоналарни майдони 8 гектардан 285 гектарга 

етказилди. Натижада, мазкур йиллар давомида 15 млн. доллардан ортиқ маҳсулотлар 

экспорти амалга оширилди. Тўқимачилик саноатида ишлаб чиқариш қувватларини 

ошириш ва янги лойиҳаларни ишга тушириш ҳисобига 2021 йилда 2,2 трлн. сўмлик ёки 

2017 йилга нисбатан ўсиш 2,1 баробарни ташкил қилиш ҳисобига саноат 

маҳсулотларини ишлаб чиқаришга эришилади ва экспорт ҳажми 122,2 млн. долларга 

етказилади. 

Инвестициялар ва ташқи савдо вазирлиги ҳузуридаги экспортни 

рағбатлантириш агентлиги томонидан экспортёр корхоналарга кўрсатилган жами 6 

млрд. сўмлик молиявий ёрдам натижасида қуйидаги унсурлардан иборат бўлган 

қўшимча 35 млн. долларлик экспорт ҳажми таъминланди:  

- 8 та корхоналарга экспорт қилишда транспорт харажатлари қисмини 

компенсация қилиш учун жами 926 млн. сўмлик маблағлар ажратилди; 

- 6 та экспорт қилувчи ташкилотларга халқаро стандартлаштириш ва 

сертификатлаштириш тизимларини жорий этиш бўйича жами 826 млн. сўмлик маблағ 

тўлаб берилди; 

- 8 та корхонага кўргазма ва ярмаркаларда иштироки билан боғлиқ 

харажатларини қоплаб бериш учун жами 153,4 млн. сўм харажатлари қоплаб берилди; 

- экспорт амалиётида зарур бўладиган 2381 та рухсатнома  

ва сертификатларни расмийлаштириш учун жами 429,5 млн. сўм тўлаб берилди; 

- 11 та корхона томонидан айланма маблағларни тўлдириш учун олинган 15 млрд. 

сўмлик кредитлар фоиз харажатларини 877 млн. сўм ҳамда 1 та корхонага 5,5 млрд. сўм 

кредит олиш учун 2,8 млрд. сўмлик кафиллик тақдим этилди. 

Шулар билан бирга, экспорт ҳажмларини ўсиши юқори қўшилган қийматли 

саноат маҳсулотлари экспортини ошириш ҳисобига эришилди. Натижада, пахта толаси 

экспортини камайтирган ҳолда уни қайта ишлаш даражасини оширилиши эвазига 

тикув-трикотаж маҳсулотлари экспорти 2 баробарга ёки 60 млн. долларга ўсди, мева-

сабзавот маҳсулотларининг 4 баробарга ёки 44 млн. долларга ҳамда қурилиш 

материалларининг 6,6 баробарга ёки 3 млн. долларга ўсиши таъминланди. 

- янги маҳсулотларни ўзлаштириш ва уларни ташқи бозорларга олиб 

чиқиш. Экспорт қилувчи корхоналар фаолиятини молиявий-иқтисодий ва ташкилий-

ҳуқуқий томондан қўллаб-қувватлаш натижасида 2026 йилда вилоят экспортини тайёр 

тўқимачилик маҳсулотлари, ипак, қурилиш моллари, қайта ишланган ва хўл мева-

сабзавотларни экспортга жалб қилиш ҳисобига 500 млн. долларга етказиш ёки 2021 йил 

кўрсаткичига нисбатан 2,6 баробарга ва 2017 йилга нисбатан эса 4 баробарга ошириш 

режалаштирилган. Бу орқали экспорт фаолиятига жами 200 дан ортиқ янги корхоналар 

жалб этилиб, уларнинг сони 400 дан кўпаяди ҳамда 16 дан ортиқ ишлаб чиқарилган 

маҳсулотлар билан янги бозорларга кириб борган ҳолда 65 дан ортиқ давлатларнинг 

бозори ўзлаштирилади. Аниқроғи, инвестиция дастурлари доирасида янги турдаги 

маҳсулотлар ишлаб чиқарилиш ўзлаштирилиб, экспортга 30 дан ортиқ янги турдаги 

маҳсулотлар йўналтирилади ва экспортга чиқарилаётган маҳсулотлар сони 150 дан 

оширилади. Шунингдек, ҳудуднинг “драйвер” соҳалари бўлган тикув-трикотаж ва 

қишлоқ хўжалиги тармоқларини ривожлантириш мақсадида кейинги 5 йил ичида 

экспорт таркибида тайёр маҳсулотлар улушининг ошиши белгиланган. Вилоятда юқори 

қўшилган қийматли тайёр маҳсулотлар ишлаб чиқариш ҳажмини ошириш мақсадида 

вилоятида 2022-2026 йилларда юқори қўшилган қийматли экспортбоп тайёр 

маҳсулотлар ишлаб чиқариш бўйича умумий қиймати 263,7 млн. доллар бўлган жами 48 

та янги инвестиция лойиҳаларини йўлга қўйиш ҳисобига ҳудуднинг йиллик экспорт 

салоҳияти 305,9 млн. долларга етказилади. 

- қишлоқ хўжалигидаги ресурслардан самарали фойдаланиш. Қишлоқ 

хўжалигида мавжуд ресурслардан фойдаланиш натижадорлигини ошириш ва соҳага 

инновацион ишланмаларни жорий этиш орқали 2026 йилгача қишлоқ хўжалик 

маҳсулотлари экспортини 3 баробарга оширган ҳолда 150 млн. долларга етказилади. 

2026 йилга келиб, замонавий иссиқхоналарнинг майдони 2000 гача кенгайтирилиб, 

улар ҳисобидан маҳсулотлар экспорти 100 млн. долларгача етказилади. Мева-сабзавот 

маҳсулотларини ишлаб чиқарувчи корхоналарнинг хорижий мамлакатларда ташкил 

этиладиган халқаро кўргазма ва ярмаркаларда фаол иштирок этишлари 

ташкиллаштирилади. Маҳаллий мева-сабзавот маҳсулотларини хорижий 

мамлакатларга тўсиқсиз ва муаммосиз экспортини амалга ошириш мақсадида маҳсулот 

етиштирувчиларга халқаро сертификат ва стандартлар тизими жорий этилади. Гул 

карам, салат латук ва қулупнай каби сабзавот маҳсулотларини етиштиришни 

таъминлаш натижасида ноанъанавий турдаги мева-сабзавот маҳсулотларини экспортга 

йўналтириш орқали экспорт ҳажмлари янада оширилади. Қишлоқ хўжалиги 

экинларини жойлаштириш тизимини такомиллаштириш натижасида жаҳон 

бозорларида юқори талабга эга маҳсулотларни етиштириш ва экспорт қилиш ишлари 

ташкиллаштирилади. 

Бугунги кунда вилоятдаги экспортёр ва импортёр корхоналар Туркманистон 

Республикаси ҳамда Ўзбекистоннинг жанубий қисмида жойлашган давлатларга Бухоро 

вилоятининг Олот туманидаги чегара пости орқали юк ташиш транспортларида 

маҳсулотлар олиб кириш ва чиқишлари амалга оширилмоқда. Бу эса тадбиркорларга 

ортиқча транспорт харажатлари ва вақт сарфланишига сабаб бўлмоқда. Шовот 

туманида чегара-ўтказув пункти фаолиятини йўлга қўйиш орқали тўғридан-тўғри 

Ашхобод шаҳригача борадиган масофани қисқартиришга эришилади. Натижада, 

транспорт харажатлари миқдори камайиб, экспортёрлар корхоналар учун қулайлик 

яратилиб, вилоятни экспорт салоҳияти 10 млн. долларга оширилади. 

Хулоса. Экспорт салоҳиятидан самарали фойдаланиш минтақа 

рақобатбардошлигига боғлиқ бўлиб, бу, ўз навбатида, экспорт салоҳиятига таъсир 

қилувчи омиллардан самарали фойдаланишни тақозо қилади. Шуларни ҳисобга олган 

ҳолда, минтақада экспорт фаолиятини ривожлантириш, хусусан маҳсулотлар экспорт 

ҳажмини ошириш учун қуйидаги чора-тадбирларни амалга ошириш зарур, деб 

ҳисоблаймиз:  

- корхоналардаги мавжуд ишлаб чиқариш қувватларидан самарали фойдаланиш;  

- турли тармоқларнинг қўшилган қиймати юқори бўлган маҳсулотлар 

экспортини кўпайтириш ва анъанавий экспорт салмоғини камайтириш;  

- янги ташкил этилган корхоналар фаолияти учун қулай шарт-шароитлар яратиш 

ва имтиёзлар бериш;  

- самарали ички ва тармоқлараро ишлаб чиқариш кооперация алоқаларини 

ривожлантириш;  

- маҳаллий хом ашёни қайта ишлашни кенгайтириш, корхоналарни 

замонавийлаштириш ва янгиларини ташкил этиш ҳисобига иқтисодиёт таркибини 

такомиллаштириш;  

- барқарор иқтисодий ташқи савдо қонунчилиги, шу жумладан, эркин иқтисодий 

зоналар ва кичик саноат зоналари бўйича меъёрий базани янада мустаҳкамлаш. 

